
                              Сарсухан

       Иқтисоди  байналхалқӣ  ҳамчун  фан  ташкили  муносибатҳои  иқтисодии  байналхалқӣ  (аз  қабили  доду  гирифти   техникаю  технологияҳо,  ташкили  савдои  хориҷӣ,  ташкили  муҳоҷирати  меҳнатӣ,  ташкили  сармоягузориҳо,  ташкили  муносибати  асъорӣ   инчунин   ташкили  ҳамгироии  иқтисодӣ)  дар  байни  кишварҳо  меомӯзад.

       Фанни  иқтисодиёти  байналхалқӣ  дар  ду  зинаи  асосӣ  омӯхта  мешавад:

1. Микро 

2. Макро

     Фаъолияти  байналхалқӣ  дар  зинаи  микро  фаъолияти  корхонаю  муассисаҳо,  бонкҳо  ва  инчунин  соҳибкороне,  ки  ба  фаъолияти  берунии  иқтисодӣ  машғул   мебошанд,  дар бозорҳои  хориҷа  меомӯзад.

     Дар  зинаи  макро  бошад,  робитаҳои  иқтисоди  миллиро  бо  иқтисодиёти  ҷаҳонӣ  меомӯзад.

Мақсад  ва  вазифаҳои  омӯзиши  фанни  иқтисоди  байналхалқӣ   ин  дар  пайдо  намудани  фаҳмишоти  умумӣ  доир  ба  ташкили  муносибатҳои  байналхалқӣ  дар  байни  кишварҳо  мебошад.

Ҳангоми  омӯзиши  фанни мазкур  вазифа  гузошта  мешавад,  ки  гардиши  байналхалқии  сармоя,  қувваи  корӣ,  техникаю  техналогияҳо,  асъор  инчунин  ташкили  ҷараёнҳои   глобализатсия  на  танҳо  назариявӣ  балки  дар  амалия  тавассути  ҳисоботҳои  байналхалқии оморӣ дида  баромада  шавад.           

Тиҷорати байналхалқӣ
      Тиҷорати  байналхалқӣ  шакли  анъанавӣ  ва  қадимаи  муносибатҳои иқтисодии  байналхалқӣ  мебошад.  Садсолаҳо пештар  пайдошуда,  вай имрӯз  ҳам  мавқеи  муҳимро  дар  системаи  умумии  робитаҳои  хоҷагии ҷаҳонӣ  нигоҳ  медорад.
       Баъд   аз  Ҷанги  Бузурги  Ҷаҳон  тиҷорати  байналхалқӣ  бо  суръати  бисёр  баланд  ва  хеле  зиёдтар  аз  суръати  рушди   истеҳсолоти  ҷаҳонӣ    инкишоф  ёфта  истодааст.   Аз  рӯи  маълумоти  Созмони  умумибашарии меҳнат  (СУТ),  дар  солҳои   1950 -  1994 – ум  ҳаҷми  тиҷорати  байналхалқӣ  ҳарсол  зиёдтар  аз  6%  афзун  мешавад,  ҳол  он  ки  истеҳсолоти  ҷаҳонӣ – факат  4%.  Дар  тули  чор  соли  охир  ҳаҷми  гардиши  тиҷоратӣ  14  маротиба,  аммо  ҳаҷми  истеҳсолот  -  5,5  маротиба  зиёд  гардидааст.  Мувофиқи  пешгӯиҳои  мавҷуда  ин  фарқият  дар  оянда  меафзояд.
       Тиҷорати  байналхалқӣ  ба  сифати  яке  аз қувваҳои  ҳаракатдиҳандаи  рушди  иқтисодӣ  дар  ҷаҳони  муосир  баромад  мекунад.  Даҳ  давлати  мақоми  асосӣ  дошта  аз  рӯи  ҳаҷми  тиҷорати  байналхалқӣ  ИМА,  Германия,  Япония,  Фаронса,  Британияи  Кабир, Италия,  Канада,  Голландия,  Гонконг,  Белгия  мебошад.   Аз чор се ҳиссаи  гардиши  моли  ҷаҳониро  маҳсулоти  саноати  маснуотбарор,  аз чор  як  қисми  онро  молҳои  озуқаворӣ  ва  ашёи  хом  ташкил  мекунад.
       Тиҷорати  байналхалқӣ  метавонад  дар  режимҳои  гуногун  сурат  гирад.  Тиҷорати  озод   дар  назар  дорад,  ки  дар  вақти  убур  кардани  ҳудудҳо  дар  ҳаракати  молҳо  ягон  хел  монеа  дучор  намешавад.  Вале на  ҳама  вақт  ин  хел   мешавад.  Бисёри  вақт  давлат  роҳи  гузориши  маҳдудиятҳои  тиҷоратиро   дар   намуди  боҷҳо,  андозҳо,  квотаҳо  ва  ғайра  пеш  мегирад.  Акси  тиҷорати  озод  протексионизм   мебошад.  Дар  шароити  ҷой   доштани  сатҳи  ниҳоят  баланди   маҳдудиятҳои  тиҷоратӣ  онҳо  метавонанд  хислати   манъкунанда   пайдо  намоянд.  Дар   ин  ҳолат  муносибатҳои  байниякдигарии   тиҷоратӣ  қатъ  мегардад  ва  ҷои  онҳоро  автаркия   мегирад.  

      Суммаи  содирот  ва  воридоти  мамлакат  –  гардиши   тиҷорати  хориҷӣ,   фарқи  байни  онҳо  –  савдои  тиҷоратиро  ташкил  мекунад.   Барзиёд  будани  содироти   молҳо  назар   ба воридот  барои  мамлакат  савдои  фаъолро  таъмин   мекунад.   Вакте  ки  ҳаҷми  воридот  аз  ҳаҷми  содирот   зиёд  мешавад,    савдои  ғайрифаъол  ( пассив)  ба вуҷуд  меояд.  Дар  микроиқтисодиёт  фарқи  байни  содирот  ва  воридотро   содироти  соф  меноманд,  ки  манфӣ   ё  мусбат  шуда   метавонад.  
        Бозорҳои  дохилӣ,  миллӣ,  байналхалқӣ  ва  ҷаҳониро  фарқ  мекунанд.  Бозори  дохили  маҷмӯи  амалиёти  хариду  фурушеро  дарбар  мегирад,  ки   дар  раванди  он  истеҳсолкунандагони  ватанӣ   молҳо  ва  хизматҳоро   дар  дохили  ҳамин  мамлакат  ба  фурӯш  мегузоранд.  

        Бозори  миллӣ  бозори   дохилиро   ва  ҳамчунин  ҳамон  қисми  гардиши   молро,  ки  ба   хориҷа   нигаронида  шудааст,  фаро   мегирад.  Бинобар  ин  бозори   миллӣ  назар  ба  бозори   дохилӣ  мафҳуми  васеътар  аст.  

       Маҷмӯи  сегментҳои  бозорҳои  миллӣ,  ки  ба  хориҷа   нигаронида  шудааст,  бозори   байналхалқиро   ташкил  мекунад.  

       Мафҳуми  аз  ҳама  васеъ  бозори  ҷаҳонӣ   мебошад,  вай   ҳамаи  гардиши  тиҷоратии  мамлакатҳоро  фаро  мегирад,  ки  иттиҳоди  иқтисодии  ҷаҳониро  ташкил  мекунад.

      Афкори  иқтисодӣ  дар  тули  се   садсолаи  охир  кӯшиши  назариявии  дарк  кардани  масоили  тиҷорати  байналхалқӣ   ва   ҷавоб  гуфтан  ба  саволҳои   асосии  зеринро   дорад:

· асоси  тиҷоратро  чӣ  ташкил  мекунад  ва  фоида   аз  муносибатҳои  тиҷоратӣ  гирифташаванда  чӣ  гуна  аст?

· бо  кадом  молҳо  бояд  ин  ё  он  мамлакат  тиҷорат  кунад,  аз  чӣ  бояд   воридот  ва  содироти  он  ташкил  ёбад?

Дар  ҳар  як  марҳалаи  таърихии  тараққиёти  хоҷагии  ҷаҳонӣ  ҷавобҳо  ба  саволҳои  гузошташуда  аз  бисёр  ҷиҳатҳо  ба  сатҳи  мувофиқбудаи  тарақиёти  қувваҳои  истеҳсолкунанда  ва  муносибатҳои  истеҳсолӣ  вобаста  буданд  ва  ифодаи   худро  дар  самтҳои  гуногуни  афкори  иқтисодӣ  дарёфт  мекарданд.
Назарияи  Меркантелистон  дар  асосноксозии  савдои  байналхалқӣ

      Сараввал  кӯшиши омӯзиши  назариявии  масоили  тиҷорати  байналхалқӣ  бо  истифода  аз  доктринаи  меркантелизм  карда  буданд,  ки  дар  тули  асрҳои  XVII – XVIII  ҳукмрон  буд.  Ин  доктрина  дар  як  қатор  китобҳо,  эссе,  ҳаҷвияҳо  ба  табъ  расида  буд,  ки  муаллифони  онҳо  тоҷирон,  бонкирон,  хизматчиёни  ҳукуматӣ,  файласуфҳо   аз  Англия,  Испания,  Фаронса,  Португалия  ва  Нидерландия  буданд.  Дар  қатори  тарғибгарони  намоёни  меркантелизм    Т. Мен  (Англия),  А.  Серра (Италия),  А. Монкретенро (Фаронса)  номбар  кардан  мумкин  аст. 

      Доктринаи  меркантилизм  диққати  моро  аслан  на  аз  нуқтаи  назари  таърихи  афкори  иқтисодӣ,  балки  аз  рӯи  як  қатор  мулоҳизаҳое,  ки  ба  иқтисодиёти  байналхалқӣ  муносибати  мустақим  дорад  ҷалб  мекунад.

      Якум,  меркантилизм   аввалин  кӯшиши  ба  вуҷуд  овардани  назарияи  мавзуни  тиҷорати   байналхалқӣ  мебошад.

      Дуюм,  идеяҳои  иқтисодчиёни  мактаби  классикиро  ҳамон  вақт  амиқ  дарк  кардан имконпазир  мешавад,  ки  агар  ба  онҳо  ҳамчун  реаксия  ба  ақидаҳои  меркантелистон  оид  ба  саволҳои  тиҷорати  байналхалқӣ  ва  нақши  иқтисодии  давлат  баҳо  дода  шавад.  

     Сеюм,  дар   шароити   муосир  фактҳои  зуҳуроти  неомеркантилизм   вомехӯранд,  ки  мамлактҳои  алоҳидаи  сатҳи  баланди   бекорӣ  дошта,  воридоти  молҳо  ва  хизматҳоро  аз  хориҷа  маҳдуд  намуда,  бо  ин  роҳ  ҳавасмандгардонии  истеҳсолоти  дохилӣ  ва  зиёд  карани  шуғлро  умевор  мешаванд.

      Меркантилистон дар  он  ақида  буданд,  ки  сарчашмаи  бойгариро  соҳаи  муомилот,  на  истеҳсолот  ташкил  мекунад,  боигариро  ба  пулҳо  шабоҳат  дода  буданд.  Онҳо  дар  хусусӣ  зарурияти  афзалият  доштани  содироти  молҳо  назар  ба  воридоти  онҳо  дар  хоҷагии  миллӣ   андешаҳое   баён  кардаанд.  Дар интиҳои  асри  XVIII  нуқтаи  назари  меркантилистон  бо  машаққати  зиёд  ҷои  худро  ба  фритредерчигӣ  дод,  ки  принсипи  он  озодии  пурраи  тиҷорат  буд.  

      Меркантилистон  ҷаҳони  муосири  худро  дар   статика    дарк  карда  буданд.  Ба  фикри  онҳо,  боигарие,  ки  халқҳо  дар  як  лаҳзаи  вақт  дар  ихтиёр  доранд,   муққарар  мебошад  ва  бинобар  ин,  баланд  бардоштани  некуаҳволии  мамлакати  алоҳида  факат  бо  роҳи  аз  нав  тақсимнамоии  сарватҳои  мавҷуда,  яъне  аз  ҳисоби  дигар  мамлакатҳо  имконпазир  аст.  Бо  вуҷуди  ин  боигариро  ба  захираи  металлҳои  асил – тилло  ва  нуқра  шабоҳат  медоданд.  Ҳар  чи  зиёдтар  миқдори  тилло  ва  нуқтраро  миллат  дошта  бошад,  ҳамон  қадар  ин  давлат  пуриқтидор  ва  бой  мебошад.   
Азбаски  афзоиши  боигарӣ  аз  ҳисоби  нав  тақсимнамоӣ  имконпазир  буд,  он гоҳ  барои ҳар  як  мамлакат  ба  ғайр  аз  иқтисодиёти   устувор  доштани  машинаи  пуриқтидори  давлатии  армия,  флоти  ҳарбӣ  ва  тиҷоратиро  дарбаргирифта  зарур  аст,  бартарияти  онро  аз  болои  дигар  мамлакатҳо  таъмин  карда  тавонад.

     Миқдори  бисёри  тилло   дар  он  замон  миқдори  зиёди  пулро  дар  муомилот  ифода  мекард,  ки  тараққиёти  истеҳсолоти  миллӣ  ва  зиёд  шудани  шуғлро  ҳавасманд  менамояд.   Ба  ибораи  дигар,  дар  шакли  нопадид  дар  назар  дошта  шуда  буд,  ки  иқтисодиёти  миллӣ  дар  шароити  шуғли  нопурра  фаъолият  мекунад,  чунки  фақат  дар  сурати  ҷой  доштани  чунин  шароит  боигарии  иловагӣ  метавонад  ба  афзоиши  истеҳсолоти  миллӣ  ва  баланд  бардоштани  сатҳи  зиндагӣ  мусоидат  мекунад.  Дар  акси  ҳол  зиёд  шудани  захираҳои  тилло  ва  нуқра  дар  мамлакат  ногузир  оқибати   инфлятсионӣ  дошта  метавонад.

     Боигарии  мамлакатҳоро  ба миқдори  тилло  ва  нуқраи  дар  ихтиёри  онҳо  буда  баҳо  дода,  мактаби  меркантилистӣ  дар  назар  дошт,  ки  барои  мустаҳкам  кардани  иқтисодиёти  миллӣ  давлат  бояд:

· баланси  мусбати  тиҷоратро   нигоҳ  дорад   -  бештар   мол  барорад,  назар  ба  он,  ки  ворид  намояд  ва  дар  айни  ҳол  хароҷоти  дохилӣ  истеҳсолот  ва  шуғлро  зиёд  гардонад; 

· баровардани  ашёи  хомро  махдуд  карда,  бебоҷ  ворид  кардани  онҳоро  ҳавасманд  гардонад,  ки  имконияти  ҷамъ  кардани  захираҳои  тиллоро медиҳад  ва  нархҳои  содиротиро  ба  маҳсулоти  тайёр  дар  сатҳи  паст  нигоҳ  медорад;

· ба  мустамликаҳо  тиҷорат  карданро  ба  дигар  мамлакатҳо,  ғайри  метрополияҳо  ва  истеҳсоли  молҳои  тайёр  манъ карда  шавад  ва  бо  ин  роҳ онҳоро  ба  таъминкунандагони  ашёи  хом  дар  метрополикаяҳо табдил  диҳанд.  

      Меркантилистон  дар  назарияи  тиҷорати  байналхалқӣ  саҳми  арзандаи  худро  гузоштаанд,  аввалин  шуда  аҳамияти  онро  барои  рушди  иқтисодии  мамлакат  қайд  кардан  ва  яке  аз  моделҳои  аввалини  иқтисодиёти  байналхалқиро  тартиб  доданд.

      Мактаби  меркантилистӣ  дар  иқтисодиёт  дар  тӯли  якуним  аср  ҳукумронӣ  кард.  Дар  натиҷаи  ин  то  ба  ибтидои  асри  XVIII  қоидаҳои  сохтаи  ҳукуматҳои  миллӣ  доир  ба  савдои  байналхалқӣ  пурзиддият  гаштанд  ва  ба  талаботи  тарзи  истеҳсолоти  сармоядории  тавлид  шудаистода  ҷавобгӯ  набуданд.

Назарияи  бартарияти мутлақ
Инкишофи  минбаъдаро  назарияи  тиҷорати  байналхалқӣ  дар  асарҳои  иқтисодчиёни  мактаби  классикӣ  (Адам  Смит  ва  Девид  Рекардо)  дарёфт  кардан  мумкин  аст. 

        Дар  двараи  гузариши  мамлакатҳои  калони  сармоядорӣ  ба  истеҳсолоти  калони  мошинӣ,  Адам  Смит  масъалаҳои  ратсионалӣ  будани  тиҷорати  байналхалқиро гузошт. Дар китоби машҳури худ
« Тадқиқот  оид  ба  мазмун  ва  сабабҳои  боигарии  халқҳо»  (1776),  ки  ба  танқиди  меркантилизм  бахшида  шудааст,  вай  ба  назар  гирифт,  ки  барои  давлат  на  фақат  фурӯш,  балки  хариди  молҳо  дар  бозори  хориҷӣ  фоидаовар  шуда  метавонад  ва   ҳамчунин,  кӯшиш  ба  харҷ  дод,  муайян  кунад,  ки  маҳз  кадом молҳоро  фоиданок  содир  ва  кадоме  аз  онҳоро ворид  кардан  мумкин  аст.  Дар  адабиёт  нуқтаи  назари  вай  принсипи  афзалияти  мутлақ  номида  мешавад.  А.  Смит  якчанд  принсипи  умумиро  ҷудо  карда  ҳисобидааст,  ки  онҳо  барои  фаъолияти  субъекти  оқилона  хоҷагидорӣ  кардаистода  характернок  аст  ва  онҳоро  ба  тиҷорати  хориҷӣ  гузаронид.

   «Қоидаи  асосии ҳар  як сарвари  боақли   оила  иборат  аз  он  аст,  ки  дар  хона  кӯшиши  истеҳсоли   чунин  чизҳое,  ки   истеҳсоли онҳо  назар  ба  харидани  онҳо   аз  дигарон  гарон  меафтад,  накунад.  Дӯзанда  худ  кушиши  духтани 
